Тәрбия чарасының формасы: сыйныф сәгате

Темасы:  “Вакытның кадере”

Максаты:

 –укучыларны үз вакытларын дөрес бүлә белергә һәм файдаланырга өйрәтү; 

 -вакытның кадере турында булган белемнәрен камилләштерү, яңа белемнәр булдыру,

аның кадерен белергә өндәү;

- мөстәкыйль эшли белү күнекмәләрен, иҗади сәләтләрен үстерү;

-тирә-юньдәгеләргә игътибарлылык, ихтирамлылык сыйфатлары тәрбияләү;

Сыйныф сәгатенең тибы:  яңа материалны аңлату.

Төре:  уен, тест, әңгәмә, теоретик һәм гамәли эшләр.

Укыту методы:   диалогик, күрсәтмә.

Өйрәнү  алымы:   өлешчә эзләнүле, башкарулы, практик.

Барышы:

Хәерле көн, кадерле балалар! Бүген без сезнең белән тәрбия сәгатен бергәләп үткәрербез.

1. Видеоролик карау.

-Без кеше тормышында белем алу, һөнәри осталык хәлиткеч  роль уйный торган заманга аяк басабыз. Белемсез кеше хәзер берни дә эшли, бернинди файда китерә дә алмый... Бүгенге көн кешедән фән кешесе булу, барлык килеп туган сорауларга да җавап бирә алырлык шәхес булу ихтыяҗы китереп тудырды. ... Уку ...– кешегә кечкенәдән үк менә нәрсә кирәк. Укырга бервакытта да соң түгел. Акыл ияләре дә олыгайган көннәрендә дә укытып кына калмыйлар, үзләре дә белем алалар. 

 Ә бүген без сезнең белән тиешле белемне алу өчен, иң беренче чиратта вакытның кадерен белергә тиеш. Шуңа күрә дә бүген нәкъ менә вакытның кадере турында сөйләшербез. 
3. бер – беребез белән танышып, эшкә керешү, үз фикерегезне белү өчен бирем үтибез. Сезнең алда ак битләр. Сез хәзер шул битләрдә җансыз предмет ясагыз. Һәр өстәл бер рәсем ясый. Безнең вакыт чикле. Мин сезгә бер минут вакыт бирәм.


- ә хәзер үзегез ясаган рәсем астына түбәндәге җөмләне тутырып бетерегез:

ВАКЫТ ... ОШАГАН, ЧӨНКИ УЛ ... .

НӘТИҖӘ. Димәк, вакыт турында безнең карашлар төрлечә икән. Бу аңлшыла да, чөнки һәркемнең үз фикере булырга тиеш
Укытучы.
  Элек-электән үк кешеләр вакытны төрлечә билгеләгәннәр: чәчәкләргә,  йолдызларга, кояшка карап билгеләнгән, ком сәгатьләре булган. Вакытлар үтү белән, менә шундый сәгатьләр барлыкка килә башлаган. Бүгенге көндә инде аларның ниндиләре генә юк. Без бүген вакытның кадерен белүегезне тикшерербез 
Һәр өстәлнең үз җаваплы кешесе бар. Алар минем ярдәмчеләрем булыр. Кемнәр ярдәм итәргә тели? Сез – социологлар. Сез үз бүлегегездәге кешеләрнең уңай җавапларын исәпләп, гомуми сумманы экранда күрсәтергә тиеш буласыз. (социологлар билгеләнә). Сезнең алда сорау карточкалары ята. Җавапларыгызны сорау янәшәсенә + - тамгалары белән билгеләгез. Моның өчен сезгә 1 минут вакыт бирелә. Бетерүгә кулларыгызны күтәрегез. Башладык. 

	А – дәрескә вакытында киләм
	

	 Б – көндәлек режимны үтим
	

	В – дәрес әзерләүгә 2 сәгать вакыт бирәм
	

	С – минем шәхси эшләремә вакытым җитә
	


Нәтиҗә ясала: Менә, укучылар, кайберәүләребез үз вакытын дөрес бүлә белми икән. Димәк, аларның вакытлары кирәксез эшләргә күбрәк китә дигән сүз. Ә вакыт дигәнең чаба да чаба: аны туктатып та булмый, ул беркемне дә көтеп тә тормый. (5 минут)
Үз вакытыңның кадерен белү һәм аннан аңлы рәвештә файдалану бик мөһим. Бер тәүлектә 24 сәгать. 8 сәгать - йокы, 8 сәгать - мәктәпкә бару, уку, кайту, ә калган эшкә 8 сәгать вакыт кала. Бу вакытта күпме эшкә ирешеп була? Күп. Дәрес әзерләү, йөреп кайту, телевизор карау, китап уку. Еш кына без “Мин бу биремне эшләмәдем, вакытым булмады” дигән сүзләр ишетәбез. Ни өчен вакыт җитми? 
Нәтиҗә. Үз вакытыңны планлаштырырга кирәк.

 – көнлек режимны үтәргә, 


- көнгә, айга билгеле бер вакытка башкарыласы эшләрне барларга.
Әйдәгез, тагын бер тәҗрибә үткәреп карыйк. Менә монда бер банка. Ул ташлар белән тулы. Тулганмы? (Әйе). Ярдәмчеләр, миңа булышыгыз әле. Хәзер аңа тагын борчак өстәп карыйбыз. Урын табылдымы? (Әйе) Димәк, әле банка тулмаган булган, шулаймы? Хәзер болар өстенә ком салабыз. Ул да күпмедер дәрәҗәдә керде. Иң соңгысы – су. Салабыз.

Банка – ул сезнең гомер. 

Ташлар – сезнең тормыштагы иң әһәмиятле әйберләр: сәламәтлек, сезнең гаиләгез, уку, гомумән, сезнең тормышыгызда иң кирәклеләре(зарур).

 Борчак – болары тормышта шәхси сезнең өчен мөһим урын алып торган әйберләр:  яхшы эш, машина, фатир һ.б. 

Ком һәм су – болар тормыштагы калган барлык вак әйберләр. 

Әгәр башта ук банканы ком белән тутырган булсак, башка предметларга урын калмаган булыр иде. Сезнең тормышыгызда да шулай: әгәр вак яки кирәксез, бер файдасыз эшләргә күбрәк вакыт бирсәгез, мөһим, әһәмиятлеләренә вакытыгыз аз калыр. Сезгә бәхет-шатлык алып килә торган гамәлләр белән күбрәк шөгыльләнегез: гаиләгез белән ешрак булыгыз, дусларыгыз белән очрашыгыз, аралашыгыз. Иң беренче чиратта, “ташлар белән”, ягъни иң мөһим эшләр белән шөгыльләнегез, бу мөһим эшләрне үз тормышыгызда үзегез билгеләгез. Ә калганнары барысы да – “ком”.  
Әйдәгез әле үзебезнең тәрбия программасына күз салыйк әле, әлеге хатта Лихачев нәрсә әйтергә тели икән? – Укучыдан укытам

Сезнең игътибарны кабат экранга Лихачев хатына юнәлтәсем килә:

Умейте не терять времени на пустяки, на «отдых», который иногда утомляет больше, чем самая тяжелая работа, не заполняйте свой светлый разум мутными потоками глупой и бесцельной «информации». Берегите себя для учения, для приобретения знаний и навыков, которые только в молодости вы освоите легко и быстро.
әйе, укучылар Лихачев безгә үзебезне уку өчен, яңа белем һәм күнекмәләр алу өчен сакларга куша.

Бүген без социологлар булдык, инде үзебезне волонтерлар дип хис итик. Безнең максат яшьтәшләргә үз киңәшләребезне бирик
Һәрбер өстәл үзенең яшьтәшләренә багышланган буклетлар җитештерсен әле

1 өстәл – “Вакыт кадере” рецепты

2 өстәл – Вакытның кадерен белүгә чакырган реклама

3 өстәл – Яшьтәшемә киңәшләр.
 Һәр өстәлнең җавабы тыңлана.
Бер акыл иясе улын ияртеп килгән әти кешегә мондый киңәш бирә:

-бер елның кадерен белер өчен, соңгы имтиханын бирергә килгән студенттан сора;
-бер минутның кадерен белер өчен, поездга, автобуска яки самолетка соңга калган кешедән  сора;
- бер секундның кадерен белер өчен яңа гына әздән генә авариягә очрамыйча калган машина йөртүчедән сора,
- бер миллисекундның кадерен белер өчен, Олимпия уеннарында көмеш медаль алган спортсменнан сора. (5 минут) 

Һәр мизгелнең кадерен белеп яшәгез, чөнки вакыт сине көтмәячәк! Аның иртәгесе – сер, ә кичәгесе – тарих.

Шулай итеп, без бүген ниләр белдек, нәрсә турында сөйләштек?

· Вакыт беркемне дә көтеп тормый. Аның һәр моментын сакла, чөнки ул бик кадерле. 

· Әгәр аны иң якын кешеләрең белән бүлешсәң, ул тагын да кадерлерәк була.

Бүгенге очрашудан соң сезгә вакытның кадерен һәрвакыт искәртеп торучы киңәшләремне тапшырасым килә
